
l-glorja ta’ Marija hi rizultat tal-fidi taghha, u mhux tal-fatt li hi membru tal-poplu Lhudi.
Elizabetta tghid lil Marija: “Hienja dik li emmnet”. Imma l-fidi taghna fl-Inkarnazzjoni
ggeghelna ndahhlu lil Marija u lil Gesu fil-kuntest so¢jali u religjuz taghhom fil-Galilija ta’
1-ewwel seklu.
Kull filghodu Marija, bhan-nies Lhud kollha, kienet tlissen talba ta’ barka meta tqum: “Tkun
imbierek Mulej li hlaqtni skond ir-rieda tieghek” L-irgiel kienu jitolbu tliet barkiet diversi.

F’kelma ohra, kuljum Marija
kienet taccetta I-kondizzjoni
taghha ta’ mara, li fil-Lvant
kienet dejjem megjusa bhala
inferjuri ghar-ragel. Kienet
tfakkar li hi kienet hlejqa ta’
Alla u li Alla kien inkuruna
1-hlejqa tieghu bil-glorja u
1-gieh, kif jghid is-Salm 8.

Marija titlob fis-Sinagoga

Marija kienet taf bhal-Lhud
kollha li I-gisem tar-ragel u tal-
mara hu tempju ta’ I-Ispirtu.
Filun ta’ Lixandra u Pawlu ta’
Tarsu kienu zviluppaw din
it-teologija. Bhat-Tempju
kull bniedem igorr fih innifsu
1-Menorah fuq wiccu, fejn
hemm seba’ fethiet (widnejn,
ghajnejn, imnieher, halq).
Mela li tixghel il-Menorah
(kandelabru) fuq il-wic¢ ifisser
li titbissem lill-iehor, li thares
lejn 1-iehor bis-simpatija

u titrasmettilu d-dawl ta’
l-Ispirtu.

Marija kellha l-possibilta li
tmur fis-sinagoga, ghaliex
fl-ewwel seklu s-sinagogi
kienu sempli¢i hafna: kamra
rettangolari li kien fiha bieb.
Is-sinagogi antiki ta’ Gamala,
Geriko u Masada ghadhom
jidhru bdin id-dispozizzjoni.
Is-siltiet tat-Talmud jghidulna
espressament li n-nisa setghu
jmorru fis-sinagoga. Ukoll
jekk ghan-nisa ma kienx
hemm l-ebda obbligu li jitolbu
fis-sinagoga, irridu nfakkru
element importanti: I-isbah
talbiet fil-Bibbja huma talbiet
maghmula min-nisa (il-kantiku
ta’ Mirjam, oht Mose [EZ 15,19-
21], il-kantiku ta’ Debora [Mh
5,1-31], il-kantiku ta’ Anna

[1Sam 2,1-10], it-talba ta’ Ester
[Est 4C,12-30]).

Fis-sinagoga Marija setghet
facilment titghallem bl-amment
it-talbiet tan-nisa li dwarhom
titkellem il-Bibbja. Kienet
tisma’ lill-irgiel ta’ kuljum
ilissnu t-talba tax-Shema
Israel. Kienet tisma’ I-kantici
tal-Qaddej ta’ Alla li kienu
jfakkru li I-missjoni ta’ Israel hi
dik li jwassal id-dawl lid-dinja.
Marija wkoll kienet tidhol fdin
il-prospettiva filwaqt li tilqa’ li
tkun il-qaddejja tal-Mulej.

Marija twettaq
ghemejjel ta’ karita

Meta Marija marret izzur lil
Elizabetta, fil-Magnificat hi
tfakkar diversi siltiet mill-
Iskrittura. Dan juri kemm
hi kienet midhla tal-Kotba
Mqaddsa.

II-Gudaizmu mhuwiex

ortodossija (duttrina skond
il-veritd), imma ortoprassi
(imgiba skond il-verita).
Is-sigra tingharaf mill-
frott taghha. Nafu li
I-Lhud kienu jiddistingwu
ruhhom meta jwettqu
ghemejjel ta’ karita. It-
Targum ta’ Gen 35,9 joffri
lista ta’ ghemejjel ta’ karita:
li wiehed jiehu sehem fil-
festi tat-tieg, ghaliex Alla
halaq lil Adam u lil Eva;

li wiehed jifrah ma’ min
jifrah u jibki ma’ min jibki;
li wiehed izur il-morda,

li jfarrag lil dawk li huma
mnikkta, li jidfen il-mejtin
li jagsam hobzu ma’ min
hu bil-guh u jlibbes lil min
hu gharwien.

Marija, mara Lhudija,
kienet tqieghed fil-prattika
dawn l-ghemejjel ta’ karita.
Assistiet ghat-tieg ta’
Kana, ghaliex din kienet
l-ewwel ghemil ta’ karita

li kull Lhud jrid jaghmel.
Jidher car li I-Evangelju

ta’ Gwanni ma jillimitawx
is-sinjal (miraklu) ta’

Kana ghal dan is-sens
letterali. Izid mieghu
s-sens spiritwali hafna




aktar ghani. Marija kienet
twettaq ukoll ghemil iehor
ta’ karita: hi tmur izzur lil
Elizabetta, kugina taghha,
li kienet tqila. Mill-gdid
Luga ma jillimitax ruhu biss
ghax-xena fis-sens letterali.
Imma langas ma nistghu

' neliminaw dan is-sens
letterali.

Fil-kitba apokrika
maghrufa bl-isem ta’
Dormitio Mariae, jinghad
li, gabel ma mietet, Marija
talbet lill-qaddejja taghha
biex wara mewtha kellha
taghti l-ilbies taghha lill-
foqra. Mill-gdid l-apokrifu
jipprezenta lil Marija bhala
mara li tqieghed fil-prattika
l-ghemejjel ta’ karita.

11-Gudaizmu jinsisti hafna
dwar ir-regoli ta’ safa, u
l-aktar fil-kaz tal-mara.
Marija osservat dawn ir-
regoli. F'Nazaret instabu
tliet “miqwaot’, jigifieri
banji ghall-purifikazzjoni
tan-nisa. Nafu li 40

jum wara t-twelid ta’

Gest Marija marret biex
tipprezenta lil Binha fit-
Tempju u biex toffri skond
il-ligi ta’ Mose s-sagrific¢ju
tal-foqra: “Wara li
ghalgilhom iz-zmien ghall-
purifikazzjoni taghhom
skond il-Ligi ta’ Mose, hadu
lit-tifel Gerusalemm biex
jipprezentawh lill-Mulej”
(Lq2,21). Lev12,2-4
jghid li meta mara twelled
tarbija tifel hi kellha tibqa’
mniggsa ghal sebat ijiem.

Fit-tmien jum kellha tiehu
t-tifel ghac-cirkoncizjoni.
Imbaghad kellha tibqa’

33 jum iehor biex tissaffa
min-nixxiegha tad-demm
taghha: ma setghetx tmiss
l-ebda haga mqaddsa u
ma kellhiex tidhol fis-
santwarju, sakemm ma
jkunux ghaddew il-granet
tal-purifikazzjoni taghha.
Marija osservat dawn ir-
regoli minghajr ma stenniet
l-ebda privilegg.

Kull nhar ta’ Sibt Marija
kienet thejji I-musbieh

fuq il-mejda tal-familja, u
kellha l-privilegg li tlissen
it-talba ta’ barka meta
kienet tixghlu: “Tkun
imbierek Mulej li tlabtna
biex nixeghlu dan id-dawl”
II-mara titrasmetti d-dawl
meta hi ssir omm. Pawlu
1-Farizew jirrepeti dan
it-taghlim: il-mara ssalva
ruhha billi tnissel 1-ulied

u ssir omm (1Tim 2,15).
Wara din i¢-cerimonja
kienet issir i¢c-cena ta’ lejlet
is-Sibt, u generalment wara
1-ikla kien isir kant ta’ xi
ghanjiet. Il-jum tas-Sibt
kellu jkun “oneg’, jew gost,
ghaliex kien ifakkar il-
holgien. Alla nnifsu kien
strah wara li kien halaq is-
sema u l-art.

Marija kienet tmur
t’pellegrinagg lejn
Gerusalemm. Nafu mill-
Bibbja li kienu biss l-irgiel
li kellhom 1-obbligu li
jmorru tliet darbiet fis-

sena Gerusalemm biex
“jidhru quddiem il-Mulej”.
Imma l-ghejun Lhud
jghidulna li fl-ewwel seklu,
xaktarx taht l-influss
tal-Griegi u tar-Rumani,
in-nisa riedu huma wkoll
imorru f’pellegrinagg. It-
Testment il-Gdid ukoll
jikkonfermalna dan: kienu
jitilghu familji shah lejn
Gerusalemm. Ghall-festa
ta’ Sukkot (Gharejjex)
kienet tinghata ikla specjali
lin-nisa. I¢-cerimonja
kienet tissejjah: il-hena ta’
min jimla l-ilma (simhat
bet ha shoeva).

Meta Gest kellu 12-il

sena ghamel il-bar Mitswa
(ukoll jekk dan l-isem hu
tardiv, imma r-rit kien
diga jezisti kif jirrizulta
mill-Mishna Abot). Marija
kienet prezenti flimkien
ma’ Guzeppi u lissnet il-
barka: “Imbierek int Mulej
li nehhejtli minn fuq
spallejja r-responsabilita
ta’ dan it-tifel”. F’Nazaret
Guzeppi u Gesu kull
filghodu u filghaxija kienu
jlissnu ix-Shema Israel (Dt
6,4). Marija kienet tisma,
kienet tinghaqad fis-skiet
mat-talba taghhom, bhalma
kienet taghmel kull mara
edukata. Guzepp u Gesu
kienu jlissnu t-talba tal-
Qaddish meta kienu jkunu
qraw silta mill-Iskrittura.
Ukoll fdin 1-okkazjoni
Marija kienet tisma’: “Ha
jkun imfahhar, igglorifikat
u ¢celebrat 1-Isem qaddis
tieghek. Ha tigi saltnatek fi
zminijietna”. Marija kienet
taf li t-tqaddis ta’ l-isem



kien jigi mhux mill-kliem,
imma permezz tal-hajja. Fl-
apokrifi, u bmod partikolari fil-
Protovangelu ta’ Gakbu, Marija
tigi pprezentata bhala Sara
gdida, bhala Rebekka gdida, u
bhala Rakele gdida. Luqa diga
jipprezenta lil Marija bhala Sara
gdida: “Ghal Alla ma hemm
xejn li ma jistax isir”. Din il-
frazi ta’ 1-anglu tinstab diga fir-
rakkont tal-weghda li saret lil
Sara, il-mara sterili: “Ghal Alla
ma hemm xejn li ma jistax isir”.
L-apokrifu tad-Dormitio Mariae
jipprezenta l-ahhar granet ta’
Marija taht forma ta’ testment.
Nafu li I-generu letterarju
tat-testment kien uzat hafna.
Marija taghti l-ahhar rieda

taghha lil Gwanni u lil Pietru.
Imbaghad ti¢ccelebra 1-ahhar
festa ta’ 1-Gharejjex, ghaliex din
il-festa kienet ipprezentata bhala
antic¢ipazzjoni tac-celebrazzjoni
tal-qawmien tal-gisem mill-
imwiet. Marija tiehu I-palma
t’idha, titla’ fuq I-Gholja taz-
Zebbug, I-gholja tal-qawmien
mill-mewt. I¢-cerimonja tad-
difna tigi ¢celebrata skond kif
kien isir fil-kultura Lhudjja.
L-appostli jkantaw is-salm ta’
1-Ghid: “Meta Israel hareg mill-
Egittu”. L-ikonografija bizantina
tuza hafna din is-silta apokrifa
biex tfakkar 1-ahhar waqtiet
tal-hajja ta’ Marija fuq din l-art.
Billi t-tradizzjoni Lhudija kienet
gharfet li Mirjam, oht Mose,
kienet mietet permezz ta’ bewsa
ta’ Alla (al pi Adonai) uli ma
kinetx rat it-tahsir tal-qabar,
il-komunita Lhudija-Kristjana
bdiet tghid li Marija hi Mirjam
il-gdida. Bhal Mirjam il-gdida
hi mietet bil-bewsa ta’ Binha:
Gesu jersaq lejn ommu, ibusha
u jiehu lil ruhha, li mbaghad
ihalliha f’idejn I-arkanglu
Mikiel. Marija ma kellhiex id-
dehra ta’ I-anglu tal-mewt.

Marija, mara umli u
fqira ta’ Jahweh

Ejjew nieqfu ghal ftit fuq
il-Magnificat, li mhix opra
tat-teologija ta’ Luqa, imma
espressjoni tal-fidi biblika

ta’ Marija. Hu importanti li
ninsistu fuq it-traduzzjoni:
“Ghax Hu xehet ghajnejh fuq
i¢-cokon tal-qaddejja tieghu”
Tapeinosis ma tfissirx umilta,
imma kondizzjoni umli u fqira
(bil-Malti tradotta bil-kelma
“¢okon”). Luqa hu l-evangelista



tal-fqajrin. Jekk Marija tiftahar
bl-umilta taghha, X’tip ta’
umilta kienet tkun din?
Iz-zewg versetti li juru
l-intenzjoni ta’ tifhir (Lq
1,46b-47): “Ruhi tfahhar il-
kobor tal-Mulej ... ghax Hu
xehet ghajnejh fuq i¢-cokon
tal-qaddejja tieghu’, isibu
diversi riferimenti fis-Salmi:
“Bierek, ruhi tieghi, il-Mulej;
bqalbi kollha nbierek I-isem
qaddis tieghu (...) Bierek, ruh
tieghi, il-Mulej” (S 102,1.22;

cf. 103,1.35). Meta tirreferi
ghall-esperjenza religjuza
taghha, Marija tassumi
l-atteggjament ta’ nisa ta’
l-imghoddi, partikolarment
Anna, li sabu motiv ghall-ferh
tas-salvazzjoni. Dan taghmlu
bl-espressjoni: “xehet ghajnejh
fuq i¢-cokon (tapeinosis) tal-
qaddejja tieghu”. “Fraht bis-
salvazzjoni tieghek” (1Sam 2,1).
“(Mulej) jekk inti thares lejn
il-hemm tal-qaddejja tieghek..”
(1Sam 1,11).

It-tema tal-ferh jidwi fil-kliem
ta’ omm Israel, Lija, u wkoll
f'dawk ta’ Guditta: “Ferhana
issal Ghax in-nisa jifirhuli”
(Gen 30,13). “Meta resqu
lejha, bdew ifahhruha lkoll
blehen wiehed u jghidulha:
‘Bik titkabbar Gerusalemm! Bik
jiftahar Israel! Int il-fohrija tal-
poplu taghna!” (Gdt 15,9).
Tifkira ohra ta’ Sara tinsab fil-
kliem: “Giebli t-tbissima Alla;
kull min jisma’ jitbissimli” (Gen
21,6).

Marija tigi pprezentata bhala
mara ta’ talb skond il-mudell
tas-Salmi li hi kienet tlissen.
Bizzejjed nikkwotaw xi versetti
mis-salmi: “Imma jien fil-
Mulej nifrah, nitghaxxaq bis-

salvazzjoni tieghu” (S 34,9).
“Nifrah u nithenna ghat-tjieba
tieghek, int, li rajt I-hemm
tieghi, li gharaft id-diqa ta’
qalbi” (S 30,8). “(Il-Mulej)
qaddis u tal-biza hu ismu” (S
110,9). L-affermazzjoni tal-
Magnificat dwar il-hniena
dejjiema ta’ Alla (v. 50) issib
silta tixbahha fis-Salm 102:
“Dagskemm huma s-smewwiet
’il fuq mill-art, hekk hi kbira
tjubitu ma’ min jibza’ minnu
(...) / Bhalma jhenn il-missier
ghal uliedu, hekk ihenn il-
Mulej ghal min ghandu I-biza’
tieghu (...) / Imma t-tjieba
tal-Mulej minn dejjem ghal
dejjem ma’ dawk li ghandhom
il-biza’ tieghu, u s-sewwa
tieghu ma’ wlied uliedhom” (S
102,11.13.17).

II-hniena, li hi l-imgiba kostanti
ta’ Alla, hi t-tema li tmexxi
1-Magnificat u li torbot flimkien
l-esperjenza personali ta’ Marija
ma dik ta’ Israel. Marija taqra
l-opra ta’ Alla fid-dawl ta’
1-ghemejjel antiki favur il-poplu
(“ghamel mieghi hwejjeg kbar —
Hu wera l-qawwa ta’ drieghu”),
u bil-maglub, tara 1-gejjieni
tal-poplu mibdul mill-ghemil

li Alla wettaq fiha. Din l-opra
mhux biss tikkorrispondi ghall-
agir passat tal-Mulej u ghall-
imgiba kostanti tieghu lejn
il-bnedmin, imma sahansitra
tikkostitwixxi t-twettiq tal-
weghdiet maghmulin lill-
missirijiet favur in-nisel ta’
Abraham.

Frédéric Manns OFM
(“La Terra Santa”
[Marzu-April 2008] 10-13)

